
皇明從信錄卷二十五

　　　東莞陳　建輯　　　　　秀水沈國元訂

丁巳〈弘治十年〉

春命內閣及翰林儒臣纂修大明會典　上以累朝典制

散見疊出未會于一乃勑徐溥等修之以本朝官職制度

爲綱事物名數儀文等級爲目類以頒降羣書附以歷年

事例使官各領其屬而事各歸于職以備一代之制

三月二十二日經筵罷召徐溥劉健李東陽謝遷至文華

殿　上命司禮監取羣臣奏本付溥等　上曰與先生輩

計較溥等相與議定以次陳奏　上覽畢親批本面或更

定二三字或刪去一二句批畢發出中有山西廵撫官本

及禮部諸本皆從容顧問擬議停當然後批答賜茶而退

　〈李東陽燕對錄日自天順來至今三十餘年閒嘗召內閣不過三語是日經筵罷咨詢群議廟筭周詳如此非〉

　〈天質明睿曷覩此都兪之氣象乎〉

召前左都御史王越入見加大子太保命總制陝西三邊

軍務經略哈密越至鎮以虜別部居賀蘭山後者數出抄

掠率兵擣之斬首百餘級奪還所掠人畜甚衆○命户部

侍郎劉大夏整理北邊粮草時北邊倉塲吿乏大夏將行

尙書周經謂曰北邊粮草半屬京中貴人子弟經營公素

不與此輩合此行恐不免剛以取禍大夏曰處天下事以

--

理不以勢定天下事在近不在遠俟至彼國之旣至召邊

上父老日夕講究遂得其要領一日揭榜通衢云某倉粮

缺幾千石每石給官價若干封圻內外官民客商之家但

願吿報者米自十石以上草自百束以上俱准吿雖中貴

子弟不禁也不兩月公有餘積民有餘財大夏尋以病乞

歸邊人歌思之

　〈稽往時糴買法有來吿粮百千石草千萬束方准以致中貴子弟各相爭爲市乃轉賣邊上軍民粮草陸續運〉

　〈至自大夏此法立有粮草之家皆自往吿報中貴人家卽欲收糴無處得買也三十年來無此良法〉

湖廣左布政使兼廣東按察副使撫治兩廣地方陶魯卒

　〈魯廣西鬱林人景泰初以父成死事蔭廣東新會縣丞年二十通韜畧適廣西徭賊流劫雷廉高肇將及新會〉

　〈魯率民築城置堡寨聯絡以守賊不能克以功陞知縣進府同知擢按察僉事　治盜賊九載滿進副使嘗平〉

　〈後山賊置從化縣平恩平陽江賊置恩平縣平新寧白水賊置新寧縣復平廣西潯梧荔浦府江田州諸賊擒〉

　〈斬數萬皆親冒矢石前後身被數十傷復陞按察使進湖廣左布政使兼廣東按察副使並奉勑撫治兩廣地〉

　〈方截殺賊悉遁去感稱爲三廣公云論功蔭魯子錦衣衛世襲副千户〉

　〈三廣公傳曰魯爲兩廣保障𡸁四十餘年行兵兵不先知或先半年調兵食或先數月運軍械多疑兵多屯寨〉

　〈戍守兵調多寡無常數運粮聚兵惟曰戍守賊預爲之備或遁兵則不進賊恃弛備或遁久不得耕以食或歸〉

　〈卽數路兵進賊奔不及亦不能戰而殪魯行兵兵檄禆將不先知惟憿而署曰某封某日某時發及發乃知進〉

　〈兵卽數路如期至賊亦不及備而待殪故魯征賊賊無能遁常宴客樽俎未徹馘賊已報捷坐客驚愕魯没兩〉

　〈廣賊復熾焚民室廬汗民妻女荒其田不得耕老稚流離有司不以時聞賊益識將危及城邑震驚藩省乃議〉

　〈征司府上撫按撫按復數月乃議奏復數月乃得報征又數月乃集兵庀集兵賊已逋山谷兵抵空巢無馘功〉

